
 

Is U by my? 

Vandag, Here, 

breek daar voor u oë en myne  

‘n splinternuwe dag. 

Dit lê oop voor U en my. 

En hier is ek 

- op die punt om die dag in te gaan. 

Maar ek voel onseker, Here,  

selfs bang vir wat die dag mag inhou; 

vir wat dit alles van my sal eis. 

Het ek die krag en die integriteit, Here,  

om te lewe soos iemand in wie U lewe? 

Kan ek die dag ingaan 

met vreugde en kalmte en die vertroue 

dat U by my is? 

My kind, dit is die dag waarin Ek soos altyd 

by jou sal wees. 

Aanvaar dit met vreugde. 

Gaan dit dansend tegemoet. 

En dra saam met jou  

die vreugde van die opstanding, 

die vrede van diens aan ander, 

die liefde wat kan vergewe en aanvaar. 
 

Jy moet vreugde hê aan hierdie dag, my kind. 

Gee jou daaraan oor. 

Aan wat ook al oor jou pad kom. 

En sien My raak in elke mens, 

in elke stukkie skoonheid 

en in almal wat jou nodig het. 

Want Ek sal daar wees. 

Jy is nooit sonder My nie. 
 

Here, ek dink ek het U met my hoor praat. 

U is by my, U Gees in my. 

Ek vrees nie meer die dag nie. 

